
Rishikashyapaproktam Rudrakshamahimavarnanam

ரு’ஷிகஶ்யபப்ரோக்தம் ருத்³ராக்ஷமஹிமாவர்ணநம்

(ஶிவரஹஸ்யாந்தர்க³தே பீ⁴மாக்²யே)
காஶ்யப உவாச ।
ருத்³ராக்ஷதா⁴ரணம் புண்யம் ஶிவப்ரீதிகரம் ஸதா³ ।
ப்ரஸாத³ஜநகம் ஸாக்ஷாத் ஶம்போ⁴ர்நித்யம் பிநாகிந:॥ 1॥
ருத்³ரநேத்ரஸமுத்³பூ⁴தா ருத்³ராக்ஷதரவோऽப⁴வந் ।
பி³ந்த³வஸ்த்ரைபுரே யுத்³தே⁴ மீலிதாக்ஷேண ஶம்பு⁴நா ॥ 2॥
பதிதா பூ⁴தலே வத்ஸ தே பூ⁴மௌ தரவோऽப⁴வந் ।
த்³வாத்ரிம்ஶத³க்ஷஜாதீயா:ஸகண்டா:ஸுஷிராவ்ரு’தா:॥ 3॥
ரத்நை:ஸ்வர்ணைஶ்ச தா⁴ர்யாஸ்தே ராஜதேநாத²வா ஸதா³ ।
ஸூத்ரேண க்ஷௌமஜேநாபி ஸர்வைர்தா⁴யா யதா²ருசி ॥ 11॥
அஶுசிர்வா ஶுசிர்வாபி ஸர்வாவஸ்தா²ம் க³தோऽபி வா ।
ருத்³ராக்ஷமாலாப⁴ரண: பவித்ரோ நாத்ர ஸம்ஶய:॥ 12॥
த்ரிணேத்ரப்ரியபாத்ரம் ஸ இதி ஶாஸ்த்ரவிதா³ம் மதம் ।
ஏகாநந: ஶிவ:ஸாக்ஷாத்தம் த்⁴ரு’த்வா ஶிவஸாத்³ப⁴வேத் ॥ 13॥
த்³விமுக²ம் பார்வதீ ஶும்பு⁴ஸ்தம் த்⁴ரு’த்வா பாபமோசித: ।
த்ரிமுக²ம் வஹ்நிரூபாத்மா தம் த்⁴ரு’த்வாऽப⁴க்ஷ்ய பாபபு⁴க்
(தம் த்ரிமுக²ம் த்⁴ரு’த்வா அப⁴க்ஷ்யபு⁴க் பாபபு⁴க் ச பூயதே)॥ 14॥
சதுர்வக்த்ரஸ்ஸ்வயம் ப்³ரஹ்மா தம் த்⁴ரு’த்வா ப்³ரஹ்மலோகக:³ ।
பஞ்சவக்த்ர:ஸ்வயம் ஶம்பு⁴ஸ்தம் த்⁴ரு’த்வா பஞ்சபாதகை:॥ 15॥
விமுச்யதே க்ஷணேநைவ ஸாக்ஷாத் த்ர்யக்ஷப்ரஸாத³பா⁴க் ।
ஷட்³வக்த்ரம் ஸ்கந்த³தை³வத்யம் த்⁴ரு’த்வா ஸ்கந்த³ஸலோகக:³॥ 16॥
ஸப்தாநநம் ஸ்வயம் தே³வீ தம் த்⁴ரு’த்வா வஹ்நிலோகக:³ ।
அஷ்டாநநம் து ருத்³ராக்ஷமஷ்டமூர்தே: ப்ரியம் ஸதா³॥ 17॥

தத்³தா⁴ரணாத³ஷ்டவஸுலோகேऽஸௌ மோத³தே சிரம் ।
நவாநநம் ஸ்வயம் பீ⁴மோ பீ⁴மபாபை: ப்ரமுச்யதே ॥ 18॥
த³ஶாஸ்யம் ச ஸதா³ த்⁴ரு’த்வா ந யாமீம் யாதி யாதநாம் ।
ஏகாத³ஶாநநம் ரௌத்³ரம் தல்லோகே நிவஸேச்ச த்⁴ரு’க் ॥ 19॥
த்³வாத³ஶாஸ்யம் ஸோமதா⁴ம ப்ரதோ³ஷாக⁴விநாஶநம் ।
த்ரயோத³ஶாஸ்யம் பாபக்⁴நம் த்⁴ரு’த்வா விஷ்ணுபத³ப்ரத³ம் ॥ 20॥
சதுர்த³ஶாஸ்யம் ருத்³ராக்ஷம் ஶிவஜ்ஞாநப்ரத³ம் ஶுப⁴ம் ।
ஏவம் சதுர்த³ஶமுக²ம் ருத்³ராக்ஷம் தா⁴ரயேத்க்ரமாத் ॥ 21॥
ஸர்வபாபைர்விநிர்முக்த: பஶ்சாந்முக்தோ ப⁴விஷ்யதி ।
த்³விஜோ வா ஶ்வபசோ வாபி யோ ருத்³ராக்ஷாணி தா⁴ரயேத் ॥ 22॥
ஸ தரஸ்வீ ஸ மூர்த⁴ந்யோ வதா³ந்யோ முக்த ஏவ ஹி ।
ஸதா³ ஶிவப்ரஸாத³ஸ்ய பாத்ரம் நாத்ர விசாரணா ॥ 23॥
முக²ம் முகே²ந ஸம்யோஜ்ய தா⁴ர்யா ருத்³ராக்ஷமாலிகா ।
நோ சேத்ஸ்வதபஸோ ஹாநிர்ப⁴விஷ்யதி ஶிவாஜ்ஞயா ॥ 24॥
த்³வாத்ரிம்ஶத்கண்ட²ஸ்தா²நே து ஷட் ஷட் கர்ணயுகே³ ததா² ।
பா³ஹ்வோ: ஷோட³ஶ தா⁴ர்யாணி மணிப³ந்தே⁴ து த்³வாத³ஶ ॥ 25॥
வக்ஷஸ்யஷ்டாதி⁴கஶதம் ப்⁴ருவோஶ்சைகம் ஶிகா²ஸ்வபி ।
த்³விசத்வாரிம்ஶதிர்மூர்த்⁴நி ஸங்க்³ரஹோऽயம் ப்ரகீர்தித:॥ 26॥
ஸஹஸ்ரம் பி³ப்⁴ரு’யாந்நித்யம் மாலா வா யாவதீ ப⁴வேத் ।
கஞ்சுகம் வா யதா² ஜோஷம் மகுடம் மூர்த்⁴நி தா⁴ரயேத் ॥ 27॥
ஸஹஸ்ரமத⁴மம் ப்ரோக்தமிந்த்³ரலோகப்ரதா³யகம் ।
த³ஶஸாஹஸ்ரத்⁴ரு’ங்மர்த்ய: ஸோமலோகமவாப்நுயாத் ॥ 28॥
அயுதம் ஸூர்யலோகஸ்ய லக்ஷம் து ப்³ரஹ்மலோகக:³ ।
கோடிம் பி³ப⁴ர்தி யோ த³க்ஷ:ஸ ச விஷ்ணுமயோ ப⁴வேத் ॥ 29॥
அநந்தாக்ஷத⁴ரோ யஸ்து ஶிவ ஏவ ப⁴விஷ்யதி ।
ருத்³ராக்ஷமாலயா ஜப்தோ மந்த்ரோऽநந்தப²லப்ரத:³॥ 30॥
ருத்³ராக்ஷதா⁴ரணே லஜ்ஜா யேஷாமஸ்தி ஸ்வபா⁴வத: ।
தே ஸர்வே து³ர்ப⁴கா³ ஜ்ஞேயா அப்³ரஹ்மண்யா:ஸதை³வ ஹி ॥ 31॥

ருத்³ராக்ஷேதி வத³ந்மர்த்யோ த³ஶகோ³தா³நஜம் ப²லம் ।
ப்ராப்நோதி ஶிவஸாரூப்யம் தேந தே³ஹேந முச்யதே ॥ 32॥
ம்ரு’ண்மயேநாபி ருத்³ராக்ஷம் க்ரு’த்வா யத்நேந தா⁴ரயேத் ।
ருத்³ராக்ஷதா⁴ரணாத்³ருத்³ரோ ப⁴வத்யேவ ந ஸம்ஶய:॥ 33॥
தேஷாமேவாத்மவிஜ்ஞாநே யே வை ருத்³ராக்ஷதா⁴ரிண: ।
பி⁴க்ஷவோऽபி ச ருத்³ராக்ஷாந் த்⁴ரு’த்வா முக்தா ப⁴வந்தி ஹி ॥ 34॥
ருத்³ராக்ஷமாலாப⁴ரண: ஶிவலிங்க³ம் ப்ரபூஜயேத் ।
தத்க்ரு’தாமேவ தாம் பூஜாம் க்³ரு’ஹ்ணாதி பரமேஶ்வர:॥ 35॥
அருத்³ராக்ஷக்ரு’தாம் பூஜாம் ந க்³ரு’ஹ்ணாதி மஹேஶ்வர: ।
யோ ப⁴ஸ்மதா⁴ரீ நியதம் ஸ ருத்³ராக்ஷத⁴ரோ ப⁴வேத் ॥ 36॥
யோ ருத்³ராக்ஷோஸஹரோஸீதப⁴ஸிதமஹாபுண்ட்³ரேமஸ்தோருபா³ஹு
ஸம்பூஜ்ய ப்ரமதா²தி⁴நாத²மஜரம்(ர:) ப⁴க்தோऽத²முக்திம் லபே⁴த் ।
பூ⁴யாச்ச²ங்கரகிங்கரோऽபி ஸுமஹாருத்³ராக்ஷப⁴ஸ்மாங்க³கோ
மாராராதிபதா³ம்பு³ஜார்சநரத: கிம் கிம் ந விந்தே³த்ஸ ஹி ॥ 39॥
யோ ரூத்³ராக்ஷோருவாக்ஷா:ஸிதப⁴ஸிதலஸத்³பா⁴லபா³ஹ்வக்ஷிமூலோ
லீலாஶீலாஹி காலஜ்வலத³நலகுலவ்யாலமாலாத்தஶூலம் ।
த்⁴யாயந்பு³த்³த்⁴யாऽநிஶம் த்⁴யாயதி க³தித³ஹ்ரு’தா³ த⁴ந்யமாந்யோருமந்யும்
லோகாத்⁴யக்ஷாநுஶிக்ஷாக்ஷபிதகலுஷதீ⁴ர்முக்தயே ஶாம்ப⁴வோ ய:॥
॥ இதி ஶிவரஹஸ்யாந்தர்க³தே ரு’ஷிகஶ்யபப்ரோக்தம் ருத்³ராக்ஷமஹிமாவர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் । பீ⁴மாக்²ய:அஷ்டமாம்ஶ:।அத்⁴யாய: 11।வாவ்ரு’த்தஶ்லோகா:
॥

Ṛṣi Kaśyapa ரு’ஷி கஶ்யப speaks to Garuḍa க³ருட³ about RudrākṣaMahimā

ருத்³ராக்ஷமஹிமா, and especially mentions about attributes of Rudrākṣa ருத்³ராக்ஷ
bearing various numbers of faces.

